
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA SITA 
 

 
Kikao cha Kumi na Sita    –   Tarehe  30 Mei, 2017. 

Kikao Kitaanza Saa 3.00 (Tatu) Asubuhi 
na Dua itasomwa. 

 
 

 
I. TAARIFA YA SPIKA: 

 

 

II. MASWALI: 
 

 
Ofisi ya Makamo wa Pili wa Rais 

 
57. MHESHIMIWA SIMAI MOHAMED SAID (Jimbo la 

Tunguu) - Atamuuliza Mheshimiwa Waziri wa Nchi, 
Ofisi ya Makamo wa Pili wa Rais: 

 
Katika miaka ya karibuni, tumeona kuwa viongozi wa 
kitaifa kutofika Zanzibar. 

 
Je ni utaratibu gani unaotumika kuwakumbusha 
wenzetu wa Jamhuri ya Muungano wa Tanzania juu 
ya jambo hili. 

Ofisi ya Rais, Tawala za Mikoa, Serikali za Mitaa na Idara 
Maalum za SMZ. 
 

93. MHESHIMIWA JAKU HASHIM AYOUB (Jimbo 
la Paje)  - Atamuuliza Mheshimiwa Waziri wa 
Nchi, Ofisi ya Rais, Tawala za Mikoa, Serikali 
za Mitaa na Idara Maalum za SMZ. 

 
Ni kipindi kirefu kimepita tokea maduka ya 
makontena ya Darajani kuondolewa kupisha 
ujenzi mpya wa eneo la biashara la Darajani 
(Darajani Coridoor).  Hata hivyo, hatua za 
ujenzi huo zimekuwa bado kuanza kwa kile 
kinachoonekana Serikali haijawa tayari 
kujenga sehemu hiyo. 

 
(a)  Tokea kuvunjwa kwa maduka ya 

Makontena ni kiasi gani cha mapato 
ambayo Serikali imepoteza. 

 
(b)  kama mpango wa kujenga upya eneo 

hilo haujawa tayari, kwanini Serikali 
imeharakisha kuvunja maduka ya 
makontena. 

 

 
Ofisi ya Rais na Mwenyekiti wa Baraza la Mapinduzi 

 
60. MHESHIMIWA SIMAI MOHAMED SAID (Jimbo la 

Tunguu) - Atamuuliza Mheshimiwa Waziri wa Nchi, 
Ofisi ya Rais na Mwenyekiti wa Baraza la Mapinduzi: 

 
  

Kwa kuwa eneo la fukwe nyuma ya eneo la Ikulu 
Zanzibar lina mandhari ya sura ya mapumziko na 
kuvutia. 

 
Ni lini Serikali itaandaa utaratibu wa kuboresha eneo 
hilo kwa ajili ya tafrija ya wageni wa Mhe. Rais 
pamoja na viongozi wa Kitaifa. 

Ofisi ya Rais, Katiba, Sheria, Utumishi wa Umma na Utawala 
Bora: 

 
125. MHESHIMIWA ABDALLA MAULID DIWANI (Jimbo la 

Jang’ombe) - Atamuuliza Mheshimiwa Waziri wa 
Nchi, Ofisi ya Rais, Katiba, Sheria, Utumishi wa 
Umma na Utawala Bora: 

 
Pamoja na kazi nzuri inayofanywa na Afisi ya 
Mkaguzi na Mdhibiti Mkuu wa Hesabu za Serikali 
(CAG) lakini bado kumekuwa na manung’uniko 
kutoka sehemu mbali mbali za nchi yetu ya Afisi hiyo 
kutofanya kazi kama ilivyoelezwa na taratibu husika 
za ukaguzi. 

 
(a) Je, Taasisi ya CAG inakaguliwa na Kampuni 

gani. 
 

(b) Je, kwa kipindi cha miaka 10 iliyopita, CAG 
imekaguliwa mara ngapi. 

 
(c) Je, ripoti za Ukaguzi wa Afisi hii zimewahi 

kujumuishwa kwenye ripoti za ukaguzi 
zinazowasilishwa Baraza la Wawakilishi. 

 

 
Wizara ya Fedha na Mipango: 
 

 

85. MHESHIMIWA JAKU HASHIM AYOUB (Jimbo la 
Paje)  - Atamuuliza Mheshimiwa Waziri wa  Fedha na 
Mipango:  

 
Utaratibu wa kuanzisha na kueneza mashine za 
kutolea fedha (ATM) kwa Benki zetu mbali mbali hapa 
nchini hasa Benki ya Watu wa Zanzibar (PBZ) na 
Divisheni yake ya Tawi la Kiislamu, ni wa 
kupongezwa na unapaswa kuendelezwa ili 
kuwapunguzia usumbufu wateja.  Hata hivyo, pamoja 
na hatua hizo, bado kumekuwa na usumbufu wa 
mashine hizo kutoa huduma hasa inapofika kipindi 
cha mshahara mwisho wa mwezi, nyakati za sikukuu 
na siku za mapumziko ambapo usumbufu unakuwa 
mkubwa zaidi. Mara nyingi katika nyakati hizo 
mashine huwa zinazima au hazina fedha au  mtandao 
haupatikani. 

(a)  Kwanini tatizo hili limekuwa endelevu na 
halirekebishwi na kutafutiwa suluhu ya 
kudumu. 

 
(b) Kwanini wakati mashine zinapogoma na 

wananchi kukimbilia kupanga foleni ndani ya 
benki  ili wapate fedha, wanakatwa fedha zaidi 
za kutolea wakati kosa la kutopatikana huduma 
ya ATM siyo lao, Je huu siyo mpango wa benki 
kujipatia fedha zaidi kwa ujanja. 

 
 
 
Wizara ya Kilimo, Maliasili, Mifugo na Uvuvi: 

  

105. MHESHIMIWA OMAR SEIF  ABEID (Jimbo la Konde) 
- Atamuuliza Mheshimiwa Waziri wa  Kilimo, Maliasili, 
Mifugo na Uvuvi: 

 
Kwa kuwa kuna mashamba maalum yaliyo chini ya 
Wizara ya Kilimo, Maliasili, Mifugo na Uvuvi kama vile 
Makuwe ambalo ni shamba la mikarafuu na shamba 
la viungo Daya, Kinyasini Mtambwe (mikarafuu), 
Chwaka – Tumbe shamba la minazi na Ukutani 
Gando kwa Mkoa wa Kaskazini Pemba.  Hali ya 
mashamba hayo kwa sasa hairidhishi kutokana na 
kuwepo kwa pori kwenye mashamba hayo kutokana 
na uchache wa wafanyakazi na upungufu wa fedha.  

 
(a) Je, Serikali hupata kiasi gani cha fedha 

kutokana na ukodishwaji wa mazao ya 
mashamba haya hasa la Makuwe na shamba 
la Kinyasini Mtambwe. 

 
(b) Je, ni kwa sababu gani mashamba hayo 

yakaendelea kuachwa na pori wakati msimu 
wa mazao kama vile karafuu mashamba hayo 
hukodishwa kwa bei nzuri. 

 
(c) Je, Serikali ina mpango gani wa makusudi wa 

kutenga angalau asilimia 35 ya fedha 
zinazokodishiwa mashamba hayo ili kuweza 
kutumika kwa kusafishia mashamba hayo na 
kupanda miti mingine. 

Wizara ya Ardhi, Maji, Nishati na Mazingira: 
  

73. MHESHIMIWA JAKU HASHIM AYOUB (Jimbo la 
Paje)  - Atamuuliza Mheshimiwa Waziri wa  Ardhi, 
Maji, Nishati na Mazingira: 

 
Hivi karibuni kumetolewa tishio la kukatwa umeme 
Zanzibar kutokana na deni kubwa ambalo Shirika la 
Umeme Zanzibar (ZECO) inadaiwa na TANESCO. 
Tishio hilo limezuwa taharuki kubwa na mjadala kwa 
wananchi. 

 
(a)  Pamoja na Serikali kuchukuwa hatua 

madhubuti za kulipa deni hilo, kuna mpango 
gani kuhakikisha Zanzibar inakuwa na umeme 
wake mbadala badala ya kutegemea chanzo 
kimoja peke yake. 

 
(b)  Kwanini ZECO inadaiwa deni kubwa na 

TANESCO wakati wananchi wanalipa Ankara 
zao. 

 

 

 
  

III. HOJA ZA SERIKALI 
 

 
Waziri wa Biashara, Viwanda na Masoko: 
Kwamba Baraza hili lijadili Makusudio na Shabaha zilizomo katika  
Makadirio ya Mapato na Matumizi ya Wizara ya Biashara, Viwanda na 
Masoko kwa Mwaka 2017/2018.  

 
 
 
  

 
 

Zanzibar,                   (Raya Issa Msellem) 
30 Mei, 2017.                  KATIBU WA BARAZA. 


